ЕР ФОНДИДАН ФОЙДАЛАНИШ ДИВЕРСИФИКАЦИОН МОДУЛИ

МОДУЛЬ ДИВЕРСИФИКАЦИИ ИСПОЛЬЗОВАНИЯ ЗЕМЕЛЬНОГО ФОНДА

THE MODULE OF DIVERSIFICATION OF THE USE OF THE LAND FUND

Ер фондидан фойдаланиш диверсификацияси[footnoteRef:1] бу - ҳудуддаги ер майдонларидан юқори даражада самарали фойдаланишнинг белгиланган асосий мақсадига кўра доимий равишда тоифаларга бўлишни, ижтимоий-иқтисодий талабга кўра туркумланиши ўзгариб боришига таълуқли тушунчадир. [1:  Муаллифлар томонидан фанга атама сифатида таклиф қилинади.] 

Маълум бир ҳудуддаги ер ресурсининг фойдаланиш мақсади ижтимоий-иқтисодий талабларга кўра самарали фойдаланиш мақсадида ўзгариши натижасида ер фондидан фойдаланиш диверсификацияси амалга ошади. Бу жараён доимо амалга ошувчи жараён ҳисобланади.
Жамиятнинг ҳар қандай фаолияти соҳасида ерлардан фойдаланиш камида икки турдаги самарани олишни таъминлайди, улардан биттаси доимо экалогик самарадорлик бўлади. Турли мақсадда ер ресурси сифатида жамиятдан фойдаланиладиган ер бир вақтнинг ўзида табиий мажмуанинг бош элементи бўлиб ҳам ҳисобланади, ҳамда жамият томонидан ундан фойдаланиш атроф-мухитнинг холатида акс этади. Хусусан, қишлоқ хўжалигида ердан фойдаланиш ерлар маҳсулдорлигини ҳамда унинг қатор тавсифларини пасайиши, шунингдек тупроқ унимдорлигини қайта тикланиши, ерларнинг мелиоратив холатини яхшиланиши билан боғлиқдир. Ноқишлоқ хўжалик ерларидан фойдаланишдаги салбий экалогик самарадорлик турли объектларни қуриш, карьерлар яратиш ва бошқа жараёнларда ернинг устки қатламини бузилиши билан боғлиқдир. Бузилган ерларни рекультивация қилишда ижобий экологик самарадорлик мавжуд бўлади.
Кўп мақсадли ерларни баҳолаш мақсадида ўрганилаётган массив (ёки ер участкаси)ни олдиндан мақсадли фойдаланиш белгиси бўйича секторларга (бўлакларга) бўлиш зарур ҳамда ўзининг мақсадли моҳиятига мос тарзда уларнинг ҳар бири учун алоҳида ердан фойдаланиш самарадорлиги аниқланади, кейин эса уни кўп мақсадли фойдаланишнинг жамланган самарадорлиги топилади, яъни:
                    Эжами= Эиқт+Эижт +Эрек +Ээкол       (1)      
Самарадорликнинг ҳар бир тури ўзининг натурал кўрсаткичларига эга ҳамда барча ташкил этувчиларнинг жамланган самарадорлигини ҳисоблаш учун ягона кўрсаткичга келтириш, яъни уларни қиймат (пул) кўринишига келтириш зарур. Ер участкаларидан кўп мақсадли фойдаланишни жамлаган самарадорлигини ҳисоблаш имконияти барча ер участкасига даромад услубида баҳолашни амалга оширишга имкон беради.
Ягона ер фондидан фойдаланишни диверсификациялаш иқтисодий-математик моделини умумий тарзда қуйидагича ифодалаш мумкин:



                     Zdiv =.                  (2)
Бу ерда: D – ердан фойдаланишдан олинадиган иқтисодий даромад;
N – ердан фойдаланишдан даромад олишни таъминловчи сарф-ҳаражатлар;
i – ернинг ягона фонди категорияси индекси (таклиф этилаётган ер фонди тоифалари сони инобатга олган ҳолда i=12 қабул қилинган); 
j- ердан фойдаланиш бўйича ўтказилган тадбирлар турларининг индекси.
k – ер фонди тоифасини ўзгартириш ҳаражатлари коеффициенти. 
Биринчи қўшилувчи барча турдаги ерлардан фойдаланиш олинган даромад,  иккинчи қўшилувчи -  ерларни қайта ишлаб чиқаришга кетадиган сарф-ҳаражатлар кўрсаткичи. 
[bookmark: _GoBack]Ердан самарали фойдаланишга таъсир этувчи омиллар ташкилий-иқтисодий омиллар, технологик омиллар, ерга эгалик масаласи, ишлаб чиқарилган маҳсулотга эгалик масаласи, ер билан ишловчиларнинг малакаси, минерал ва органик ўғитлардан оқилона фойдаланиш, тупроқ унумдорлигини сақлаб қолиш тадбирларини амалга ошириш, серҳосил навларни танлаш мелиорация тадбирларини амалга ошириш, маҳсулот ишлаб чиқарувчиларни давлат томонидан қўллаб-қувватлаш, тупроқ шўрини ювиш, солиқ соҳасидаги имтиёзлар, сервис хизмати кўрсатувчи инфратузилма субъектларининг ривожланганлиги, суғоришни тўғри йўлга қўйиш, тупроққа ишлов бериш технологияси, алмашлаб экиш, экинларни жойлаштириш, қишлоқ хўжалиги ишлаб чиқаришини табиий-иқтисодий ҳудудлар бўйича оқилона жойлаштириш, маҳсулот ишлаб чиқариш ҳажмини кўпайтириш ва арзонлаштириш имкониятини яратади. 
Шу билан бирга қишлоқ хўжалиги ишлаб чиқаришини оқилона жойлаштириш ер ресурсларидан фойдаланиш самарадорлигининг ошишига олиб келади.

